
Deshmoret Mironi. Deshmoret Stratoni, Patrokli,
Filipi, Eftihiani dhe Qipriani. Deshmoret Pavli e
Juliana. Oshénar Egloni

E héné, 17 gusht 2026 - Shenjtori i dités.

Déshmorét Mironi. Déshmorét Stratoni, Patrokli, Filipi, Eftihiani dhe Qipriani.
Déshmorét Pavli e Juliana. Oshénar Egloni.

- DESHMOR MIRONI -

Shén Mironi u martirizua rreth vitit 250, kur perandor ishte Deci. Duke gené se
rridhte nga njé familje e pasur, Mironi mund té jetonte me té gjitha té mirat gé
déshironte. Vecse dashuria e tij e madhe pér Krishtin e nxiti gé té béhej prift. Iu
pérkushtua késhtu plotésisht detyrés sé tij baritore, duke ndihmuar dhe mésuar
cdo pjesétar té grigjés sé tij. Por kujdes té vecanté dhe té pérditshém i kushtonte
té varférve, té vejave dhe jetiméve.

Kryetari i Akaisé, Antipatri, shkoi né kishén ku meshonte shenjti ditén e
Krishtlindjeve me qéllim gé té arrestonte dhe té dénonte shumeé té krishtere. Mé
pas i solli ata pérpara Mironit dhe i tha se do t'i lironte me kusht gé ai té mohonte
besimin te Krishti. “Né qofté se do té ishte pér shpétimin e fémijéve té mi
shpirtéroré, tha shenjti, do té isha i gatshém té jepja jetén time, por tani nuk béhet
fjalé pér kéte, pasi ata veté duhet té pérgjigjen”.

Atéheré té gjithé té krishterét sé bashku thané me zé té larté: “Shpirti i njeriut
éshté pafundésisht heré mé i ¢muar se mijéra trupa dhe se e gjithé bota. Askush



nuk do té déshironte gqé té humbiste shpirtin e tij ati yné shpirtéror, né méenyré gé
ne té jetojmé pak mé shumé né kété boté té pérkohshme”. Atéheré Antipatri, i
egérsuar nga pérgjigjja, pasi e torturoi né ményré cnjerézore shenjtin, urdhéroi gé
t'i pritej koka.

- DESHMORET STRATONI, FILIPI, EFTIHIANI DHE QIPRIANI -

Keta martiré jetonin né Nikomedi, kryeqytetin e Perandorisé sé Lindjes. Ata e kishin
si zakon té shkonin né hyrje té amfiteatrit pér té predikuar besimin e vérteté tek
paganét dhe pér t'i nxitur té largoheshin nga idhujtaria e zbavitjet e tyre té egra.
Njé dité guvernatori i Nikomedisé shkoi né amfiteatér pér té marré pjesé né lojérat
dhe u habit kur pa se populli, gé ishte mésuar né besimin e krishteré nga
shenjtorét, nuk kishte ardhur pér t'u zbavitur me défrimet e kota té cirkut dhe
kishte hequr doré nga supersticionet e kota pagane, duke pérqgafuar njé ményré té
re jete.

Ai i thirri pa humbur kohé shenjtorét, té cilét para tij pohuan besimin e tyre dhe e
pranuan se e kishin mésuar popullin né doktrinén e Krishtit. Ua dhané si ushgim
kafshéve té egra né cirk, por ato nuk i cenuan shenjtorét. Pas shumé torturave té
ndryshme, né fund i hodhén né nje furré té ndezur, ku ia dorézuan me gézim
Peréndisé shpirtrat e tyre, duke korrur né qiell kurorén e fitores.

